
Na osnovu člana 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine („Službeni glasnik BiH“, broj 07/03), člana 100. stav (2) Zakona o zaštiti potrošača u Bosni i Hercegovini („Službeni glasnik BiH“, br. 25/06 i 88/15) i člana 6. Odluke o kriterijima za izbor i imenovanje ombudsmena za zaštitu potrošača u Bosni i Hercegovini („Službeni glasnik BiH“, broj 7/25), Ministarstvo vanjske trgovine i ekonomskih odnosa Bosne i Hercegovine, o b j a v l j u j e

KONKURS
za izbor i imenovanje ombudsmena za zaštitu potrošača u Bosni i Hercegovini
Opis poslova ombudsmena za zaštitu potrošača u skladu sa Pravilnikom o unutrašnjoj organizaciji Institucije ombudsmena za zaštitu potrošača u Bosni i Hercegovine:
Ombudsmen za zaštitu potrošača u Bosni i Hercegovini u sklopu svojih nadležnosti predstavlja instituciju, organizira i osigurava zakonito i efikasno obavljanje svih poslova iz nadležnosti institucije kojom rukovodi u skladu sa članom 101. i 103. Zakona o zaštiti potrošača u Bosni i Hercegovini („Službeni glasnik BiH“, br. 25/06 i 88/15); donosi propise i druge opće i pojedinačne akte za koje je zakonom i drugim propisima ovlašten, i u skladu sa zakonom i drugim propisima odlučuje o pravima, dužnostima i odgovornostima zaposlenih u Instituciji ombudsmena iz radnih odnosa ili u vezi s radnim odnosima; odlučuje, nadzire i odgovara za korištenje finansijskih i materijalnih sredstava Institucije ombudsmena, te obavlja i druge poslove koji su mu zakonom i drugim propisima stavljeni u nadležnost; odgovoran je za obavljanje posebnih zadataka utvrđenih odlukama Vijeća ministara BiH; podnosi godišnji izvještaj o radu Institucije ombudsmena Vijeću ministara BiH; donosi godišnji plan rada Institucije: predlaže budžet Institucije ombudsmena; ostvaruje saradnju sa institucijama BiH i odgovarajućim institucijama drugih država kao i sa međunarodnim organizacijama u području zaštite potrošača; učestvuje u radu nacionalnih i međunarodnih organizacija u oblasti zaštite potrošača; predlaže usklađivanje nacionalne potrošačke legislative sa zahtjevima Acquis-a; saziva sjednice kolegija Institucije ombudsmena; osigurava transparentnost u radu; koordinira rad pomoćnika ombudsmena u provođenju plana rada, kao i rad ostalih državnih službenika. 

Opći uvjeti koje kandidati za imenovanje ombudsmena za zaštitu potrošača u Bosni i Hercegovini moraju ispunjavati su:
a) da imaju navršenih 18 godina;
b) da su državljani Bosne i Hercegovine;

c) da nisu otpušteni iz državne službe u institucijama Bosne i Hercegovine, odnosno entiteta kao rezultat disciplinske mjere u periodu od tri godine prije dana objavljivanja upražnjene pozicije; i

d) da se na njih ne odnosi odredba člana IX.1. Ustava Bosne i Hercegovine.
Posebni uvjeti koje kandidati za imenovanje za ombudsmena za zaštitu potrošača u Bosni i Hercegovini moraju ispunjavati su:
a) visoka stručna sprema ili završen prvi, drugi i treći ciklus Bolonjskog sistema studiranja -diplomirani pravnik, ekonomista ili sociolog;

b) ovjerenu kopiju rješenja nadležnog organa iz Bosne i Hercegovine o priznavanju diplome u slučaju da fakultet nije završen u Bosni i Hercegovini;

c) minimalno pet godina radnog iskustva u struci, od čega tri godine na rukovodećim poslovima; 

d) da njihov status ne smije biti spojen sa bilo kojom direktnom ili indirektnom, stalnom ili povremenom dužnošću ili funkcijom koja njihovu nezavisnost može izložiti riziku ili stvoriti potencijalni sukob interesa;
e) da ispunjavaju uvjete propisane Zakonom o sprečavanju sukoba interesa u institucijama na nivou Bosne i Hercegovine („Službeni glasnik BiH“, broj 18/24);
f) poznavanje nacionalnog prava iz oblasti zaštite potrošača;

g) poznavanje upravljana ljudskim resursima i javnom upravom;

h) poznavanje jednog svjetskog jezika;

i) poznavanje rada na računaru.

Spisak potrebnih dokumenata: 
Uz prijavu na predmetni konkurs  koji se preuzima sa stranice Ministarstva, www.mvteo.gov.ba, potrebno je da kandidati dostave i sljedeće dokumente:

a) biografiju; 

b) uvjerenje o državljanstvu (ne starije od šest mjeseci);

c) ovjerenu kopiju univerzitetske diplome (nostrificirane/priznate diplome, ukoliko fakultet nije završen u BiH ili je diploma stečena u nekoj drugoj državi nakon 06. 04. 1992. godine) i dodatak diplome za kandidate koji su visoko obrazovanje stekli po Bolonjskom sistemu studiranja - izuzetno, samo u slučaju da visokoškolska ustanova dodatak diplomi nije uopće izdavala, niti za jednog diplomca, kandidat je dužan da uz ovjerenu kopiju univerzitetske diplome dostavi uvjerenje visokoškolske ustanove da dodatak diplomi nije uopće izdat, niti za jednog diplomca;
d) dokaz o traženom radnom iskustvu u struci; 
e) potpisanu i ovjerenu izjavu o ispunjavanju uvjeta propisanim tač. c) i d) ovog konkursa, u dijelu „Opći uvjeti koje kandidati za imenovanje za ombdusmena za zaštitu potrošača u Bosni i Hercegovini moraju ispunjavati“;
f) potpisanu i ovjerenu izjavu o ispunjavanju uvjeta propisanim tač. d) i e) ovog konkursa,  u dijelu „Posebni uvjeti koje kandidati  za imenovanje za ombdusmena za zaštitu potrošača u Bosni i Hercegovini moraju ispunjavati“;

g) dokaz o poznavanju jednog svjetskog jezika; i 

h) dokaz o poznavanju rada na računaru.
NAČIN IZBORA I IMENOVANJA OMBUDSMENA ZA ZAŠTITU POTROŠAČA U BOSNI I HERCEGOVINI 
U skladu sa članom 9. stav 1. i čl. 10, 11. i 12. Zakona o ministarskim imenovanjima, imenovanjima Vijeća ministara Bosne i Hercegovine i drugim imenovanjima Bosne i Hercegovine („Službeni glasnik BiH“, broj 37/03) Komisija za provođenje konkursne procedure za izbor i imenovanje ombdusmena za zaštitu potrošača u Bosni i Hercegovini („Službeni glasnik BiH“, broj 7/25) će izvršiti pregled svih prijava koje stignu u propisanom roku, te na osnovu principa iz člana 3. navedenog zakona sastaviti listu s užim izborom najboljih kandidata koji ispunjavaju kriterije za imenovanje i obaviti intervju sa kandidatima. Komisija je dužna da putem pismene preporuke predloži rang-listu s najboljim kandidatima za imenovanje ombudsmena za zaštitu potrošača u Bosni i Hercegovini ministru vanjske trgovine i ekonomskih odnosa Bosne i Hercegovine. Po zaprimanju navedene rang-liste, Ministarstvo vanjske trgovine i ekonomskih odnosa Bosne i Hercegovine će, u skladu sa članom 100. stav (2) Zakona o zaštiti potrošača u Bosni i Hercegovini, dostaviti prijedlog Vijeću ministara Bosne i Hercegovine za imenovanje ombudsmena za zaštitu potrošača u Bosni i Hercegovini.  
DODATNE INFORMACIJE:
1. Kandidati koju budu na rang-listi su obavezani dostaviti uvjerenje o nevođenju krivičnog postupka (ne starije od tri mjeseca), najkasnije do momenta preuzimanja dužnosti, u suprotnom skida se s liste uspješnih kandidata.

2. Tražena dokumentacija se dostavlja u originalima ili ovjerenim kopijama.

3. Konkurs za izbor i imenovanje ombudsmena za zaštitu potrošača u Bosni i Hercegovini se objavljuje u “Službenom glasniku BiH”, “Službenom glasniku Brčko distrikta”, dnevnim novinama i na web stranici Ministarstva, www.mvteo.gov.ba, sa koje se preuzima i prijavni obrazac.
4. Konkurs  ostaje otvoren 15 dana od dana objavljivanja. 

Sve tražene dokumente treba dostaviti najkasnije do isteka roka za prijavu, putem poštanske službe preporučeno na adresu:

MINISTARSTVO VANJSKE TRGOVINE I EKONOMSKIH ODNOSA BOSNE I HERCEGOVINE, UZ NAZNAKU „ ZA IZBOR I IMENOVANJE OMBUDSMENA ZA ZAŠTITU POTROŠAČA U BOSNI I HERCEGOVINI“,  SARAJEVO, MUSALA 9.

Ispunjavanje uvjeta utvrđenih ovim konkursom računa se danom predaje prijave. Nepotpune, neblagovremene i neuredne prijave, prijave kandidata koji ne ispunjavaju uvjete ovog konkursa, kao i kopije tražene dokumentacije koje nisu ovjerene, neće se uzimati u razmatranje.

